
Sje¢am se ...

Pandemija COVID-19 za mene nije bila samo javnozdravstvena kriza. Bila je to
svakodnevna borba izmedu straha i odgovornosti, izmedu uloge majke i
profesionalne duznosti.

Sje¢am se prvih vijesti, krajem 2019. i poCetkom 2020. godine. Dolazile su tiho,
gotovo nestvarno iz drugih zemalja. Govorilo se o bolesti o kojoj se nije znalo gotovo
nista. Upravo ta nepoznanica bila je najteZa — jer nije bilo oslonca, nije bilo sigurnosti.
Strah se polako uvlacio medu ljude, ali i u moj dom.

Kako su se prvi sluCajevi oboljelih poc€eli priblizavati, svakodnevica se promijenila
gotovo preko noci. Telefoni na poslu poceli su zvoniti bez prestanka. Sje¢am se
jednog jutra kada pozivi nisu prestajali ni na trenutak — ljudi su zvali jedni za drugima,
traze¢i odgovore koje nismo uvijek imali. S druge strane linije bili su uplaseni,
zbunjeni, Cesto i o€ajni. Nisu traZili samo informacije; trazili su sigurnost. A mi je,
iskreno, ni sami nismo imali.

Na radnom mjestu osjecala se tiha napetost. Pogledi su govorili viSe od rije€i. Svi
smo znali da dolazi nesto veliko, ali nismo znali koliko ¢e trajati niti koliko ¢e nas
promijeniti. Ipak, uz taj strah rasla je i odlu¢nost — da izdrzimo, da radimo, da budemo
oslonac drugima. Znali smo da nase odluke utiCu na veliki broj ljudi, i ta svijest je
svakom radnom danu davala dodatnu tezinu.

Sje¢am se trenutka kada sam, kao majka, morala donijeti odluku koja nije bila laka.
Moja kéerka trebala je iéi na ekskurziju u CesSku Republiku. Dok su se djeca
radovala, u meni je rastao nemir. Na roditeljskom sastanku trazila sam da se




putovanje otkaze. To nije bila samo odluka razuma — to je bila odluka straha, ali i
odgovornosti.

Ubrzo nakon toga stigle su vijesti koje su nas sve duboko potresle. OcCevi dvije
kéerkine bliske drugarice preminuli su od COVID-19. Taj trenutak je u€inio da sve
postane stvarno na nacin koji se ne moze opisati. Strah vise nije bio nesto daleko i
nevidljivo — dobio je ime, lice i prazninu koju je ostavio iza sebe.

Sje¢am se tiSine u kuci kada je moja kéerka to saznala. Nije bilo puno rije€i, samo
pitanja na koja nije bilo pravih odgovora. U njenim o€ima vidjela sam ono ¢ega sam
se najviSe bojala — spoznaju da se ovakve stvari zaista deSavaju, da nisu samo vijesti
koje dolaze izdaleka. | u Skoli se osjetila promjena — tiSina medu djecom, ozbiljnost
koja nije pripadala njihovim godinama. Djeca su to nosila na svoj nacin, tiSe nego
8to bismo ocekivali, ali duboko i iskreno.

Tada sam i sama osjetila koliko je teSko ostati smiren i pruziti osjecaj sigurnosti kada
ga ni sami nemamo. Kao roditelj, pokuSavate biti oslonac, a istovremeno se i sami
borite sa strahom koji ne prestaje.

Kada su Skole presle na online nastavu, osjetila sam kratkotrajno olakSanje. Djeca
su bila kod kuce, blize meni. lako je svijet vani postajao sve nesigurniji, barem sam
znala da su na sigurnom — koliko je to tada uopce bilo moguce.

U Zavodu je nastala tiSina kakvu nikada prije nisam dozivjela. Hodnici su opustjeli.
Nestali su svakodnevni razgovori, smijeh i spontani susreti. Ostali su telefoni,
izvjestaji i osjecaj da vrijeme viSe ne teCe normailno.

Radni dani su postali dugi i iscrpljujuéi. Cesto sam radila i vise od deset sati dnevno.
Po povratku kuci skidala sam odjecu na samom ulazu, kao da time mogu ostaviti i
sav strah vani. Umor nije bio samo fizi¢ki — bio je duboko unutarnji. Najtezi dio bila
je pomisao: Sta ako ja donesem virus svojoj djeci?

Posebno se sjeCam perioda nabavke medicinske opreme. Svakodnevno su
pristizale desetine ponuda. Medu njima je bilo ozbiljnih, ali i onih koje su unosile
dodatnu sumnju i nesigurnost. Svaku je trebalo pregledati, evidentirati, proslijediti.
Nije bilo prostora za gresku, a pritisak je bio ogroman.

A onda je doSao joS jedan sloj tog iskustva — nepovjerenje. Kontrole, provjere,
istrage. Dan kada su istrazni organi dosli u Zavod ostao mi je duboko urezan u
sjecanje. Atmosfera je bila teSka, gotovo opipljiva. lako sam znala da sam svoj posao
radila odgovorno, osjecaj nelagode nije me napustao. Tada shvatite koliko je teSko
raditi ispravno u vremenu kada se sve preispituje.

U isto vrijeme, privatni Zivot nije stao. Moj sin je trebao putovati u Finsku, ali je za to
bila potrebna vakcina koju tada nismo imali. Odlazak u drugu drzavu kako bi je primio
bio je jo$ jedan trenutak pun straha. Taj dan sam provela ¢ekajuéi, razmisljajuci o
svemu $to moze poci po zlu. To je bio onaj tihi, maj€inski strah koji ne prestaje.
Sje¢am se i malih stvari koje su tada znaCile mnogo. Pranja svake kupljene
namirnice. lzbjegavanja ljudi. Pogleda punih sumnje. Ali i jednog dana kada smo,
uprkos svemu, otisli u prirodu iznad Mojmila. Ta dva sata bila su podsjetnik da Zivot,
uprkos svemu, i dalje postoji.

Vremenom smo ucili. Prilagodavali se. Strah nije nestao, ali se promijenio. Postao
je tisi, racionalniji. Naucili smo zivjeti s neizvjesnoScu.

Danas, kada gledam unazad, ne sjeCam se samo umora i straha. SjeCam se i snage
— svoje, svojih kolega, svoje porodice. Sje¢am se koliko Covjek moze izdrzati kada
mora.

Ovo iskustvo me naucilo da u najtezim trenucima nisu presudne samo informacije,
sistemi i odluke. Presudni su ljudi — njihova smirenost, odgovornost i sposobnost da
ostanu sabrani kada je najteze.




Pandemija nam je oduzela mnogo, ali nam je pokazala i ono $to Cesto zaboravljamo
— koliko smo ranjivi, ali i koliko mozemo biti snazni.

Ako iz tog perioda treba izvuci jednu pouku, onda je to ova:

U vremenu neizvjesnosti najveca vrijednost nije imati sve odgovore, nego ostati
Covjek — i onda kada je najteze, ne zaboravljajuéi jedni na druge.

Fotografija svjedo¢anstva (u visokoj rezoluciji, po mogucénosti povezanu s
razdobljem ili iskustvom o kojem se piSe)

Kratak opis fotografije svjedo€anstva (ukljucujuci mjesto, vrijeme i osobe
prikazane na fotografiji, ako su poznati)

Jeziéka lektura: | Bosanski DA | hrvatski | srpski




